
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
বেশী উৰ্দ্ধশ্বাসী। কাছাকাছি অনেকগুলি কল কারখানা থাকার জন্য নয় কেবল, কাছাকাছি অনেকগুলি কলের চাকা ঘুরিতেছে বলিয়াই মানুষ জীবনের গতি বাড়ায় না, কলের চাকার গতিবেগ হাজার মাইল দূরে মানুষের জীবনেও সঞ্চারিত হইতে জানে। দুপুরবেলা বড় রাস্তায় গাড়ীগুলি যেভাবে পরস্পরের গতিবেগ ংযত করে, থামিয়া থামিয়া যেভাবে অগ্রসর হয়। গ্লথ গতিতে, তাতে বরং মনে হওয়ার কথা জীবনের গতি এখানে কল-কারখানার কল্যাণেই বুঝি মন্থর। কিন্তু জীবনের গতি তো চলাফের ছুটিাছুটি নয়, বিমানে যে বেঁা করিয়া পৃথিবীটা পাক দিয়া আসিল জীবন হয়তো তার অলস ও শান্ত, ছোট একটি ডিঙ্গি ভাসাইয়া গা এলাইয়া পৃথিবীটা পাক দিতে জীবনের বেশীরভাগ ব্যয় হইয়া গেলেও হয়তো তার কিছু আসিয়া যায় না । সহরের চেয়ে সহরতলীর মানুষের জীবনীশক্তি বেশী, কাম, ক্ৰোধ, লোভ, মোহ, মদ, মাৎসৰ্য্যের উগ্ৰতা বেশী, অভাবও বেশী । বাস্তব অভাব, পার্থিব অভাব, রক্ত-মাংসের মানুষের জীবনকে যে অভাব করিয়া দেয় একেবারে অভিশপ্ত । অভাবের তাড়নায় সহরের চেয়ে সহরতলীর সমবেত জীবনীশক্তি অনেক বেশী তাড়াতাড়ি নিজেকে ক্ষয় করিয়া ফেলে। নূতন জীবন সে ক্ষয়ের পূর্ণ করিয়া চলে ক্ৰমাগত, সে নূতন জীবন এখানে যত-না সৃষ্টি হয় তার চেয়ে ঢের বেশী পরিমাণে আসে বাহির হইতে, নিকট ও দূর হইতে ।
ধনঞ্জয় চলিয়া যাওয়ার পর আরও দু’জন বৈশাখ মাসের মধ্যে চলিয়া গোল যশোদার বাড়ী হইতে ; একজন দেশে আরেকজন স্বর্গে অথবা নরকে মৃত্যুর যদি অন্য কোন দেশ থাকে সেইখানে । সত্যপ্রিয় মিল এবং আরও কয়েকটা মিলে বড় রকমের একটা ধৰ্ম্মঘটের উপক্রম হইয়া থামিয়া গেল। পাড়ায় ছেলেদের “মডার্ণ ক্লাব ও লাইব্রেরী’র প্রতিষ্ঠা দিবসের উৎসব হইয়া গেল, সত্যপ্ৰিয় আসিয়া একটি স্বলিখিত প্ৰবন্ধ পাঠ করিল। আমাদের দেশের আগেকার অবস্থার সঙ্গে বৰ্ত্তমান অবস্থার তুলনা করিয়া কত যে তাতে হা-হুতাশ আর বার তিনেক ইংরাজের সঙ্গে ঝগড়া না করিয়া দেশের প্রকৃত উন্নতির চেষ্টা করিবার প্রয়োজনীয়তার উল্লেখ। ‘মডাৰ্ণ ক্লাব ও লাইব্রেরী’র পক্ষে প্ৰবন্ধটি একটু খাপছাড়া হইল বটু, কিন্তু পাঁচশত টাকা দান করিয়া যিনি প্রেসিডেন্ট নির্বাচিত হইয়াছেন, তাকে নিজের ইচ্ছামত প্ৰবন্ধ পাঠ করিতে না দিলে তো চলে না । তাছাড়া মতামত

